BAOFISIRI BA KHASTOM BA TANTSE DITIRAGALO
TSE DI SEGO MOLAONG KA GO INTASTERI YA
DIKGEREKGERE TSA DIMETALE

PRETORIA, Labone 31 Oktobore 2019 — Mong wa khamphani ya tiriSogape ya dimetale yo a dulago ka Durban o
ipone molato bekeng ya go feta go ditatofatSo tSe mmalwa tSa go nyalelana le kiSontle ya koporo ya go se tSweletSwe.

Angelo Solimene, mong wa Group Wreck, o ipone molato go melato ye mene ya go sepelelana le Karolo 54(1)(a) ya
Molao wa Taolo ya Kgwebo ya DitShabatShaba, 71 wa 2002, le Karolo 84 ya Molao wa Khastom le MotShelophahlogae
91 wa 1964.

O golegilwe ka faene ya R500 000, seripa sa gona se fegilwe sebakeng sa mengwaga ye mehlano ka dipeelano tSa
gore molatofatSwa ga a iSe ntle dithoto dife goba dife ntle le diphemiti tSa maleba. Gape o lefetSe R600 000 gore a
kgone go hwetSa tokollo ya dithoto tSa gagwe go tSwa ka Khastom. Dithoto tSa gabjale, le ge go le bjale, ga di
dumelelwe go ka iSwa ntle.

Se se latela tlhahlobo nyakiSiSo ya baofisiri ba Khastom ka Julae lenyaga ya dikhontheina tSe pedi, tSa Group Wreck,
tSeo di bego di iSitSwe ntle go tSwa boemakepe bja Durban. Diteng tSa dikhontheina di be di laodiSitSwe bjale ka
dikerepe tSa metale. Le ge go le bjale, ka nako ya tlhahlobo, di hweditSwe di swere koporo ya go se tSweletSwe. Kgetsi
e SupeditSwe go KhomiSene ya Taolo ya Kgwebo ya DitShabatShaba ya Afrika Borwa (ITAC).

Go tloga ka Feberware 2012, Tona ya TSwetSopele ya Ekonomi e laeditSe gore dikgerekgere tSa koporo di se iSwentle
go tSwa ka go Repabliki ya Afrika Borwa ntle le phemiti, gape ITAC ga se e fane ka diphemiti go tloga ka 2017.

Mathomong a lenyaga, SARS le Kgoro ya Kgwebo le Intasteri ba tthomile Agente-ya Tsenelano ya sehlophatShomo go
Somana le ditiragalo tSa kgwebo yeo e sego molaong ka go Intasteri ya Diaporo, Dilogwa le Dieta, Intasteri ya
dikgerekgere tSa dimetale le intasteri ya metale wa gauta. SehlophatShomo se tlhamilwe go tiiSetSa gore dikgoro t3a
Mmuso tSa maleba di Soma mmogo ka seboka go Somana le semokolo, go se lekole ka tshwanelo le bomenetSa bja go
nyalelana le di intasteri tSe itSeng.

Go ya ka dikamano tSe le tiriSano, ditsenelano tSe mmalwa tSa mokopanelwa di a Soma gabjale go SetSa di intasteri tSe.
Ka lebaka leo, botseki bja go se laodiSe ka tsela ya maleba le go laodiSa ka tlase ga palo ya kimelo bo laeditSwe ka go
intasteri ya dikgerekgere tSa dimetale.

Ka Agosetose lenyaga, balaodi ba ba bedi ba khamphani ya ka Port Elizabeth, Beacon Valley (Pty) Ltd, ba ile ba ipona
molato go ditatofatSo tSe 36 tSa go nyalelana le kiSontle ya dimetale tSa dikgerekgere. Ba laodiSitSe diteng tSa
dikhontheina tSe 36 ka boema bja Coega bjale ka “mokgobo wa masenke” gape e sego “dimetale tSa dikgerekgere”
gape ba paletSwe ke go latela melao ya maleba ya kiSontle.

BalatofatSwa gape ba lefetSe faene ya R500 000, seripa seo se fegilwego mengwaga ye mehlano ka dipeelano tSa gore
molatofatSwa ga a iSe ntle dithoto dife goba dife ntle le diphemiti tSa maleba. Ba lefetSe R400 000 go lokolla dithoto tSa
bona, tSeo di ka se iSwegontle ntle le diphemiti tSa maleba.

Intasteri ya dimetale tSa dikgerekgere ke intasteri ya katiSo ya dibilione tSa ditShelete gape e abela tekanyetSo ya R15
billion ka ngwaga ka go kroso ya tSweletSo ya dithoto tSa gae ka Afrika Borwa. Ka 2017, khamphani ya dikgerekgere
tSa metale e lahlegetSwe ke kgetsi ka Kgorotsheko ya Molaotheo go tlhotla dipeelo tSa ditlhagiSo tSa kiSontle ya
dikgerekgere tSa metale, yeo e tsebjago ka mokgwatShomo wa theko yeo e kgethwago, gammogo le sephetho sa ITAC
sa go gana go fana ka diphemiti tSa kiSontle go khamphani, go ya ka mokgwatShomo ya theko ya go kgethwa. Se se
latela mengwaga ye mene ya kgato ya semolao mabapi le taolelo ya mokgwatShomo wa theko ya go kgethwa.

Mabapi le dikgerekgere tSa koporo, palo e kgolo ya koporo le distwakatShipi tSa koporo di iSitSwe ntle go tSwa ka Afrika
Borwa ka theko ya godimo ka lebaka la hlokego e kgolo go tSwa dinageng tSe dingwe. Se se be se na le kamano mpe
go intasteri ya mo gae ya koporo gape mafolofolo a go nyaka koporo a be a huetSwa ke go utswa ga dikheibole tSa
koporo, tSa go hlola ditshenyagelo tSa dibilione tSa diranta. KiSontle e ntSi ya dikgerekgere tSa koporo e be e ama
gampe intasteri ya mo gae, yeo e lebiSitSego go dibolumo tSa tlase tSa tSweletSo le hlokego ya moSomo — ke ka fao go
tiisetSwago melawana ya go nyalelana le kiSontle ya koporo go tSwa ka Afrika Borwa.

